
	IRIS TUS NEEG KOOM TXOJ KEV KAWM: LUS QHIA TXOG KEV KHO MOB TXHUA XYOO KOM NOJ QAB HAUS HUV 
IRIS PARTICIPANT EDUCATION: ANNUAL HEALTH CARE INFORMATION

	
COV LUS QHIA:
	
Daim ntawv no yog muab siv ua qhov lees paub tias tau ua raws li IRIS Qhov Kev Pab Cuam tus neeg koom txoj kev kawm. Qhov uas ua kom tiav daim ntawv no tsis yog ib qhov kom yuav tsum tau ua los ntawm Wisconsin State Statute; tab sis li cas los, qhov uas ua kom tiav daim ntawv no yog ib qho uas IRIS Qhov Kev Pab Cuam txoj cai hais kom yuav tsum tau ua. IRIS tus kws pab tswv yim yuav tsum lees paub tias nws tau saib daim ntawv no lawm thiab.

	LUS CIM:
	Yuav muab tas nrho cov ntaub ntawv khaws cia rau hauv tus neeg uas koom cov ntaub ntawv thiab yuav tsum muab kom tau los xyuas thaum nug kom muab los ntawm Department of Health Services (DHS).


	Tus neeg uas koom txoj kev noj qab haus huv thiab kev nyob kaj huv yog ib feem ntawm cov hauj lwm tseem ceeb ntawm qhov kev pab cuam uas yus tus kheej yog tus tswj xws li IRIS. IRIS qhov kev pab cuam yuav tau xyuas tej ntaub ntawv hais txog qhov tseem ceeb ntawm cov tshuaj txhaj rau tus mob ntsws muaj dej thiab tus mob khaub thuas, kev paub txog tus mob txeeb zig (UTI, urinary tract infection) cov tsos mob, thiab txoj kev mus ntsib tau tus kws muab kev kho mob.

	
COV TSHUAJ TXHAJ MOB KHAUB THUAS THIAB MOB NTSWS MUAJ DEJ 

	Tus mob khaub thuas thiab mob ntsws muaj dej yog ob yam mob uas kheev ua rau IRIS cov neeg uas koom tau mus rau hauv chav kho cov neeg mob ceev, tau mus pw hauv tsev kho mob, thiab rau cov uas mob hnyav mas, ua rau tas txoj sia los muaj. Nws yeej muaj lub cib fim mus txhaj cov koob tshuaj uas tiv thaiv tus mob khaub thuas thiab mob ntsws muaj dej ob qho tib si. Koj yuav teem tau sij hawm mus txhaj ob hom tshuaj no uas yog hu rau koj tus kws kho mob.
Qhov Chaw Tswj thiab Tiv Thaiv Kab Mob (Centers for Disease Control and Prevention, CDC) pom zoo kom tas nrho cov uas muaj hnub nyoog tshaj rau lub hlis mus txhaj koob tshuaj mob khaub thuas. CDC tseem pom zoo tias tas nrho cov uas muaj hnub nyoog 65 xyoos los yog tshaj saud, thiab cov uas muaj hnub nyoog 19-64 uas muaj mob los yog muaj cov kev kho uas cuam tshuam rau cov roj ntsha tiv thaiv kab mob (immune system) los yog muaj cov mob ntev los lawm es tsis txawj zoo xws li tus mob hawb pob, mob raum, mob ntsws, mob plawv, mob rau daim siab, los yog quav dej cawv, mus txhaj koob tshuaj mob khaub thuas thiab. CDC tseem pom zoo kom txhaj hom tshuaj mob ntsws muaj dej rau cov neeg uas haus luam yeeb thiab cov neeg uas nyob hauv ib qhov chaw tu cov neeg mob mus sij hawm ntev xws li cov tsev rau cov neeg muaj hnub nyoog (AFH, adult family home) los yog cov kem tsev tu neeg mob (RCAC, residential care apartment complex).

Yog xav paub ntxiv txog cov tshuaj txhaj rau tus mob khaub thuas thiab tus mom ntsws muaj dej, thov mus saib CDC lub website: http://www.cdc.gov/vaccines/vpd-vac/pneumo/default.htm?s_cid=cs_797.

	
MOB TXEEB ZIS (UTI, URINARY TRACT INFECTIONS)

	Mob txeeb zis (UTI) yog ib tus mob hauv ib feem twg ntawm koj txoj kev tso zis tawm, uas muaj xws li ob lub raum, txoj hlab uas xa cov zis ntawm lub raum mus rau lub zais zis, lub zais zis, thiab txoj hlab zis. Lub Mayo Clinic tau teev cov tsos mob nram qab no rau tus mob txeeb zis:
· Yuav tsum tau mus tso zis, tso zis heev
· Hnov mob li kub hnyiab thaum tso zis
· Tso zis tsis so, tso tau zis me me
· Cov zis uas pom zoo li muaj txo nro nro tsis ntshiab
· Cov zis pom zoo li muaj tsos liab, tsos paj yeeb ntshav ci iab, los yog muaj tsos dub hnyoo (cola-colored) – ib tus cim qhia tias muaj ntshav nyob hauv cov zis
· Cov zis tsw phem heev
· Mob plab mog, rau cov poj niam
· Mob plab mog, rau cov txiv neej
Yog hais tias koj muaj cov tsos mob ib hom twg ntawm tus mob txeeb zis uas tau muab teev los saum toj no, lub Mayo Clinic pom zoo kom koj hu mus teem ib lub sij hawm mus ntsib koj tus kws kho mob. Tus mob txeeb zis (UTI) yog ib qho paub tau yooj yim los ntawm qhov tso ib qho zis mus tshuaj xyuas. Cov kws kho mob kheev sau ntawv kom mus yuav cov tshuaj tua kab mob (antibiotics) los mus kho tus mob txeeb zis. Raws li lub Mayo Clinic tau hais, tus mob txeeb zis uas tsis kho yuav ua tau rau mob loj xws li tus mob rov tshwm sim dua tuaj los yog puam tsuaj rau lub raum. IRIS cov ntaub ntawv (IRIS Critical Incident data) qhia pom muaj ntau heev txog cov mus ntsib chav kho cov neeg mob ceev, cov mus pw hauv tsev kho mob, thiab pom muaj tsawg tus, cov uas tas txoj sia, los ntawm qhov tsis kho tus mob txeeb zis. Cov teeb meem mob no yeej muaj cuab kav tiv thaiv tau los ntawm qhov teem ib lub sij hawm mus ntsib koj tus kws kho mob thaum koj xub pom cov tsos mob uas muab teev los saum toj no.
Yog xav paub ntxiv txog tus mob txeeb zis, thov mus saib Mayo Clinic lub website ntawm http://www.mayoclinic.org/diseases-conditions/urinary-tract-infection/basics/definition/con-20037892.

	



KEV MUS NTSIB TAU KOJ TUS KWS KHO MOB

	Raws li yog IRIS ib tus neeg koom, koj muaj Medicaid thiab/los yog Medicare daim ntawv tuav pov hwm kho mob (health insurance). Ib txhia IRIS cov neeg koom tseem muaj lwm yam ntawv tuav pov hwm kho mob los ntawm lwm qhov los. Qhov no txhais hais tias koj muaj ntawv tuav pov hwm kho mob uas yuav cia rau koj mus ntsib tau ib tus kws kho mob rau txoj kev tiv thaiv mob xws li kev tshuaj xyuas lub cev txhua xyoo los yog mus txhaj ib koob tshuaj mob khaub thuas. Koj tseem mus ntsib tau ib tus kws kho mob hauv nws qhov chaw ua hauj lwm thaum koj muaj cov tsos mob txeeb zis (UTI) los yog lwm yam mob thiab. 

	Koj puas muaj ib tus kws kho mob?

	[bookmark: Check4]|_|
	Muaj

	[bookmark: Check5]|_|
	Tsis muaj

	Koj puas paub hu mus teem ib lub sij hawm mus ntsib koj tus kws kho mob?

	|_|
	Paub

	|_|
	Tsis paub

	
Yog hais tias koj teb “Tsis muaj los yog Tsis paub” rau ib lo lus nug twg saum toj no, IRIS Tus Kws Pab Tswv Yim (IRIS Consultant) rau koj yuav pab tau koj nrhiav ib tus kws kho mob los yog pab kom koj mus ntsib tau koj tus kws kho mob. 

	
Koj puas tau mus ntsib koj tus kws kho mob lub xyoo tas los no?

	|_|
	Tau

	|_|
	Tsis tau

	Yog hais tias koj teb “Tsis tau” rau lo lus nug no, DHS xav nqua hu kom koj hu mus teem ib lub sij hawm mus tshuaj xyuas koj lub cev txhua xyoo kom pab koj noj qab haus huv. Cov kev mus ntsib koj tus kws kho mob tsis tu ncua yuav pab tiv thaiv tau tej kev mob nkeeg uas kheev muaj thiab tiv thaiv txoj kev uas yuav tau mus ntsib chav kho cov neeg mob ceev los yog tau mus pw hauv tsev kho mob. 
Yog xav paub ntxiv txog yuav nrhiav thiab yuav xaiv ib tus kws kho mob li cas, thov mus saib DHS lub website: www.dhs.wisconsin.gov/guide/doctor.htm.

	
Thov nco ntsoov teb kom tas phab ntawv uas kom kos npe rau.






	Qhov kuv kos npe rau hauv qab no qhia tias kuv tus IRIS tus kws pab tswv yim tau saib daim ntawv no nrog kuv thiab kuv muaj lub cib fim tau cov lus teb tas nrho rau kuv cov lus nug. Qhov kuv kos npe tseem qhia tau tias kuv to taub cov ntaub ntawv saum toj no raws li tau muab hais rau kuv. Kuv to taub tias yog kuv muaj lus nug yav tom ntej uas hais txog cov tshuaj txhaj rau tus mob khaub thuas los yog tus mob ntsws muaj dej, tus mob txeeb zis, los yog kev mus ntsib tau kuv tus kws kho mob tias kuv nug tau kuv tus IRIS tus kws pab tswv yim los yog mus saib cov websites uas tau muab rau kuv.


	KOS NPE – Tus Neeg Koom Rau Kev Pab Cuam
	Hnub Kos Npe

	
	

	KOS NPE – Tus Neeg Sawv Cev Raws Cai (Yog muaj)
	Hnub Kos Npe

	
	

	
Qhov uas kuv kos npe rau hauv qab no qhia tias kuv tus kheej tau saib daim ntawv no ua ke nrog tus neeg koom rau kev pab cuam thiab/los yog tus sawv cev raws cai thiab tau muab lub cib fim rau lawv nug tej lus uas lawv muaj. 


	KOS NPE – IRIS Tus Kws Pab Tswv Yim
	Hnub Kos Npe

	
	

	Thov kos rau ib qho hauv qab no:
[bookmark: Check1]|_| Kev Cob Qhia Thawj Zaug (Initial Orientation)
[bookmark: Check2]|_| Kev Mus Saib Txhua Xyoo (Annual Visit)
[bookmark: Check3]|_| Kev Muab Cov Ntaub Ntawv Los Xyuas Dua thiab Kho Rau (Record Review Remediation)













